Mohammadjavad Pirmoradi

Uvod

ITANJE NUZNOSTI DIJALOGA sa drugim religijama i tradicijama poslje-

dica je specifi¢nih uvjeta modernoga doba. To je vrijeme u kojem su

geografske i kulturoloske udaljenosti smanjene, a granice skoro pa
i nestale. Zivot danasnjih drustava obiljezen je uzajamnim ovisnostima i
povezanostima na nacin da zanemarivanje obiljezja i kategorija relevantnih
za Zivot zajednicama uvjetuje ne samo samoizolaciju ve¢ i nenadoknadive
Stete i gubitke.

I pored ¢udesnog progresa i ekspanzije informacionih tehnologija na
svim poljima, nivo globalne obavijestenosti o islamu i islamskoj duhovnosti
jos je odve¢ mali.

Od davnina, a tako je u veéini drustava i danas, svaki religiozan (vjerujuéi)
¢ovjek predan je jednoj od objavljenih religija nebeskog porijekla, smatrajuci
tu svoju religiju jedinom validnom, odnosno jedinom religijom koja moze
donijeti spas i blagostanje. Za takvu osobu, traganje i istrazivanje drugih vrela
duhovnosti ne doima se odve¢ vaznim. Medutim, za osobu koja je spoznala
uvjetovanosti i nuzne implikacije zivota u “globalnom selu” nemoguce je
zanemariti izvorne (autenti¢ne) duhovnosti drugih ljudi. Neobavijestenost
o drugim (a samim tim i druga¢ijim) religijama i tradicijama, iz historijskih

razloga, u pro$losti je uvjetovala medusobno nerazumijevanje i nesporazume
medu sljedbenicima razlicitih religija, tako da jedni druge ¢ak i ne smatraju
vjeruju¢im ljudima (vjernicima), ve¢ ljudima apsolutno lifenim Bozije upute.

Jevreji govore: ‘Krséani nisu na pravom putu!’ a krséani vele: Jevreji nisu na
pravom putu!’ — a oni Citaju Knjigu. Tako, slicno kao oni, govore i oni koji ne
znaju. Allah ée im na Sudnjem danu presuditi o onome u éemu se oni ne slazu.'

Ovakav stav je agnosticima, koji o religijama sude na temelju stavova i
prosudbi njihovih sljedbenika, posluzio kao argument za tezu o neuteme-
ljenosti i nevalidnosti historijskih religija.

Kur'an ¢asni, temeljno vrelo islamske hijerognoze i duhovnosti, o$tro
kritizira ovakva stajalista.

Kritizirajuéi Jevreje koji su sinove Izraela smatrali “viSom rasom” i
vjerovali da njih Bog neée kazniti, osim nakratko, Kur'an kaze: Oni govore:
Vatra ée nas doticati samo neko vrijeme.’ Reci: ‘Da li ste o tome dobili od Allaha
obecanje — jer Allah ée sigurno ispuniti obecanje Svoje — ili na Allaha iznosite
ono $to ne znate.”

Na drugom mjestu, Kur’an ovu kritiku prosiruje i na kr$¢ane, tako $to
na kr$¢ansku tezu: “Samo ¢emo mi u Raj.” odgovara rije¢ima:

Oni govore da ée u Dgennet uci samo Jevreji, odnosno samo krséani. To su
puste zelje njihove! Ti reci: ‘Dokaz svoj dajte ako je istina sto govorite!®

A u suri Nisa, Kur'an kr$¢anima i jevrejima prikljucuje i muslimane,
pa se obraca zagovornicima religijskog ekskluzivizma, ma kojoj tradiciji
pripadali: 70 nece biti ni po vasim Zeljama ni po Zeljama sljedbenika Knjige:
onaj ko radi zlo bit ée kaznjen za to i nece naci, osim Allaha, ni zastitnika, ni
pomagaca; a onaj ko Cini dobro, bio muskarac ili Zena, a vjernik je, uci ée u
Dzennet i nece mu se uliniti ni koliko trun jedan nepravda.*

Nadalje, u kur’anskoj suri Maida na izvjestan nacin se artikulira tema
koja moze otvoriti put medureligijskom dijalogu.

“Mi smo objavili Tevrat, u kome je uputstvo i svjetlo. Po njemu su Jevrejima
sudili vjerovjesnici, koji su bili Allahu poslusni i cestiti ljudli, i uceni, od kojih

I Kuran, Beqare, 113.
% Isto, Beqare, 80.
3 Isto, Beqare 111.
4 Isto, Nisa 123-4.

je trazeno da cuvaju Allahovu knjigu, i oni su nad njom bdjeli. Zato se, kad
budete sudili, ne bojte ljudi, vec se bojte Mene, i ne zamjenjujte rijeci Moje za
nesto sto malo vrijedi! A oni koji ne sude prema onome sto je Allah objavio, oni
su pravi nevjernici.’

Poslije njih smo Isaa, sina Merjemina, poslali, koji je priznavao Tevrat prije
njega objavljen, a njemu smo dali IndZil, u kome je bilo upustvo i svjetlo, i da
potvrdi Tevrat, prije njega objavljen, u kome je takoder bilo uputstvo i pouka
onima koji su se Allaha bojali.®

Ovaj kur’anski ajet krs¢ansku nebesku objavu promovira kao knjigu
upute i prosvjetljenja, potcrtavajudi kako je ona uputa i pouka za pobozne,
Boga svjesne.

U drugom Kur’anskom ajetu nalazimo tezu prema kojoj Kur’an potvr-
duje prethodne Bozije objave - knjige: A zebi objavijujemo Knjigu, samu istinu,
da potvrdi knjige prije objavljene i da nad njima bdi. I ti im sudi prema onome
sto Allah objavljuje i ne povodi se za prohtjevima njihovim, i ne odstupaj od
Istine koja ti dolazi; svima vama smo zakon i pravac propisali. A da je Allah
htio, On bi vas sljedbenicima jedne vjere ulinio, ali, On hoce da vas iskusa u
onome $to vam propisuje, zato se natjecite ko ce vise dobra uciniti; Allahu Cete
se svi vratiti, pa ée vas On o onome u Cemu ste se razilazili obavijestiti.’, te
vjerovanje u sve Bozije vjerovjesnike i poslanike isti¢e kao jednu od odrednica
¢ovjeka-vjernika.

...1 vjernici — svaki vieruje u Allaha, i meleke Njegove, i knjige Njegove, i
poslanike Njegove...®

Kur'an ne pravi razliku medu vjerovjesnicima, a onim kr$¢anima i
jevrejima koji upucenost i spasenje uvjetuju pripadnosti kr$¢anstvu, odnosno
judaizmu, obraca se rije¢ima:

Recite: ‘Mi vierujemo u Allaha i u ono Sto se objavljuje nama, i u ono sto
je objavijeno Ibrahimu, i Ismailu, i Ishaku, i Jakubu, i unucima, i u ono sto je

> Isto, Maida 44.
¢ Isto, Maida 46.
7 Isto, Maida 48.
8 Isto, Beqare 285.

dato Musau i Isau, i u ono $to je dato vjerovjesnicima od Gospodara njihova;
mi ne pravimo nikakve razlike medu njima, i mi se samo Njemu pokoravamo.’

Kur’an ¢asni govori o Isau/Isusu kao Rijeci Bozijoj (ar. kalimatullah), a
u isto vrijeme kritizira one sljedbenike knjige (ar. ehli kitab) koji su skloni
prikrivanju istine, potiranju istine, $irenju smutnje, pravljenju smicalica
i prepreka na putu BoZijem, mnogobostvu i pretjerivanju, ali one medu
sljedbenicima Knjige koji su povjerljivi i posteni smatra dobrociniteljima.
O njima govori i kao o onima koji no¢u ustaju na molitvu i nic¢ice padaju
pred Bogom Uzvisenim, drzeéi ih istinskim monoteistima i pruzajuéi im
ruku prijateljstva i jedinstva:

... Osljedbenici Knjige, dodite da se okupimo oko jedne rijeci i nama i vama
zajednicke: da se nikome osim Allahu ne klanjamo, da nikoga Njemu ravnim
ne smatramo..."

Kao temeljno, zajednicko nacelo religijskog vjerovanja u islamu i
tradicijama knjige Kur'an opet isti¢e jednobostvo i cuvanje od visebostva.

Bog Uzviseni, shodno kur’anskome tekstu, brojnost vjerozakona i puteva
k Njemu smatra svojevrsnim ispitom i faktorom koji poti¢e na nadmetanje
u dobru, u vrlini.

Otuda bi se moglo zaklju¢iti da oni sljedbenici razlicitih vjerozakona
koji brojnost vjerozakona vide sredstvom razdora, razmimoilazenja i sukoba,
ustvari, nisu savladali ovaj Boziji ispit, jer su zanemarili/zaboravili da svi
putevi vode Bogu — Jedinome Ishodu.

Svako se okrece prema svojoj Kibli, a vi se potrudite da druge, ¢ineci dobra
djela, pretjecete! Ma gdje bili, Allah ée vas sve sabrati — Allah, zaista, sve moze"'

“... svima vama smo zakon i pravac propisali. A da je Allah htio, On bi Vas
sliedbenicima jedne viere ucinio, ali, On hoce da vas iskusa u onome sto vam
propisuje, zato se natjecite ko ce vise dobra uciniti; Allahu cete se svi vratiti..."?

Prema izvornome nauku islama, kona¢no spasenje oéekuje onoga ko
vjeruje u Iskon i Ishod, praegzistentno Pocelo i eshatolosku perspektivu
povratka Iskonu, i k tome jo§ dobra djela ¢ini na temelju naucavanja vje-

? Beqare, 136.

19 Isto, Ali Imran 10.
' Kur'an, Beqare 148.
12 Isto, Maida 48.

rovjesnika Bozijih. Takva se osoba smatra predanom Bogu — muslimanom,
ma $ta da piSe u njegovu rodnome listu ili licnoj karti.

One koji su vjerovali, pa i one koji su bili Jevreji, i krséani, i Sabijci — one
koji su u Allaha i w onaj svijet vierovali i dobra djela cinili - doista ceka nagrada
od Gospodara njihova; nicega se oni nece bojati i ni za ¢im nece tugovati!”

A o vjerovanju i dobro¢instvu necijemu ne moze suditi iko do Sam
Bog. Stoga, ne moze se suditi o tome hoce li ¢ovjek biti spasen ili ¢e, pak,
propast i patnju docekati na osnovu njegove vanjstine. Tako je ¢ak i sam
Muhammed, poslanik Boziji, osobi koja je izvjesnog Osmana b. Maz'una
nazvala sigurnim stanovnikom DzZenneta, odgovorio:

Ja sam Poslanik BoZiji, ali ne znam Sta sam si pripravio."*

2. Nakon ovoga uvoda, treba podsjetiti one koji formalnu brojnost
religija, te razilaZenja i sukobe proistekle iz ortodoksno—ekskluzivistickih
pristupa religijama smatraju dokazom njihove irelevantnosti i nevaljanosti
da je naprotiv, Bog uzvieni viSe puta /mnogo puta/ se obratio covjeku
(objavio ¢ovjeku Rije¢ Svoju), i to svaki put razliditim jezikom, kako bi
primatelj Rije¢i Njegove razumio ono $to mu je poslano, $to je, ustvari,
¢vrst argument u prilog tezi o konstantnom egzistiranju religije u razli¢itim
ljudskim zajednicama tokom cijele povijesti ljudskoga roda.

Neodbranjiva je, zato, validnost teze koja brojnost jezika i formi Bo-
zijeg objavljenja ¢ovjeku stavlja na tron sustinskog nacela, dok jedinstveni
sadrzinski sukus tog objavljenja naprosto zanemaruje.

Sada postavljam pitanje kako se moze uéi u dijalog s drugim religijama, a
istovremeno sacuvati vjerovanje u naucavanja vlastite tradicije. I kako, onda,
spoznati druge tradicije i smatrati ih validnim putevima k Bogu?

Danas odgovor na ovo pitanje nude uglavnom osobe koje same ne
pripadaju niti jednoj religijskoj tradiciji. Dakle, osobe koje uopée i ne brinu
niti se propituju o samom religijskom vjerovanju na ¢isto personalnoj ravni.

No, njima treba kazati: “Zar mislimo da ¢emo na pitanje odgovoriti
njegovim brisanjem?’ Kada svi ljudi budu areligiozni, bit ¢e besmisleno
govoriti o medureligijskom dijalogu i toleranciji. O dijalogu, suzivotu i

13 Isto, Beqare 62.
4 Mortada Motahhari, “Adle elahi”, p. 295.

toleranciji moze se govoriti tek ondje gdje su ljudi uistinu intenzivno predani
razli¢itim religijama.

Ako religija odseli iz ljudskih zajednica, oti¢i ¢e s njom i sva neslaganja i
sukobi proistekli iz (razli¢itosti) religijskog vjerovanja. Modernizam je prvo
uzdrmao religijsko vjerovanje, a onda poceo brizno zboriti o toleranciji i
dijalogu. Nije li to ocito protivrje¢je?

3. Religijski dijalog na Zapadu nastaje u doba individualizma u devet-
naestom stolje¢u. Individualisti su, iako su priliéno napustili kr$¢anstvo,
ipak, u krs¢anstvu nalazili vlastiti identitet. Otuda su i njihova proucavanja
drugih religija isla u pravcu koji je u svome krajnjemu cilju bio opet samo
kr$¢anstvo. Medutim, u tome razdoblju dobrano je uzdrmano, a na koncu
i u svojevrsni izolovani zape¢ak odagnano kré¢ansko metafizicko uéenje.
To je, dakle, vrijeme u kojemu su sekularne filozofije preuzele potpuno
preimudstvo, nakon $to su duhovnost odvojile od znanja, ne trpe¢i nikakvu
svetu nawku/nauku o svetom. Zato su religijske studije na Zapadu uglavnom
obojene modernisti¢kim pristupom i misljenjem, oblikujuéi se na temelju
novih ne-tradicionalnih kategorija."”

4. U islamskoj teozofiji i hijeratici, zbilja jeste jedna/jedinstvena, ali i
stupnjevita; nije, dakle, ograni¢ena samo na materijalne, egzoteri¢ne i osjetne
realitete, ve¢ je stupnjevita. Tako, svaki stupanj/stadij bitka ima svoju objek-
tivnu stvarnost/realnu opredmedenost, ali je istovremeno potpuno ovisan o
intenzivnijim stupnjevima bitka osvijetljenog svjetlom Univerzalnog Izvora.
Taj Izvor svih stupnjeva bitka, odnosno Vrelo svekolike egzistencije, je Bit
koju, prema misljenju muslimanskih hijeratika, zbog siline Svjetla Njezina,
oko slabasno ne moze dokuciti vidom svojim; Bit koja je skrivena bljestavilom
vlastitoga ocitovanja, odnosno pojavljivanja. To Vrelo je, ustvari, izvorni
Emanator svjetlosti svake. Sve egzistencije i sva svjetla stoga su relativna, osim
onog Apsolutnog Bitka/Apsolutnog svjetla. O ovoj zbilji, o Bogu kao jedinom
Apsolutnome govori i prvi izri¢aj muslimanskoga vjerovanja “Svjedo¢im da

15§ H. Nasr, “Amuzehaye sufiyan”, pp. 196-197.; Vidjed i: S. H. Nasr, “Zivi sufizam”,
prijevod na bosanski: Enes Kari¢ i Edin Kukavica, NII IBN SINA, Sarajevo, 2004., pp.
175-219. (op.prev.)

nema boga osim Boga”. Ovaj izricaj sukus je svekolikog islamskog nauka
o Vrelu bitka.

A iz rije¢i “Svjedo¢im da je Muhammed poslanik Boziji” mozemo
razaznati da je Muhammed najuzviseniji simbol medu stvorenjima Bozijim
koja su objektom hvaljenja Njegova. Dakle, Bog Uzviseni je Vrelo svih stvari,
egzistenata i oblika.'®

Ova univerzalna jedinstvena Zbilja, prema nauku islama, je istovremeno
pojavna i skrivena (On je Prvi i Posljednji, i Vidljivi i Nevidljivi)"”. Otuda i
svako bice, koje iz Njega Jedinog crpi svoju egzistenciju, ima svoju pojavnu i
nutarnju dimenziju, ili, kako bi rekli muslimanski hijeratici, svaka stvar ima
svoj oblik i sadrzinu (znacenje). Oblik pripada svijetu mnostva, a znacenje
pripada onoj Biti iz koje sve stvari izviru.

“Kad kazemo zbiljsko jedinstvo Bitka, mislimo pri tom na samog Boga
Istinitog. Jedinstvo Bitka znaci to da je Bitak zbiljski Jedan, a bitak stvari je,
ustvari, ocitovanje Istinitog u obli¢ju stvari.”'®

Kad svaka stvar ima svoje vanjsko i unutarnje, svoju egzoteri¢nost i
ezoteri¢nost, onda, zacijelo, i objavljena religija, kao izravno ocitovanje
Bozije, ima ovo obiljezje. I religija, dakle, ima svoj spoljasnji oblik i svoje
unutarnje znacenje.

Henry Corbin o ovome kaze: “Predaja, koja se moze smatrati svojevrsnim
statutom ezoterijskog uc¢enja medu muslimanima, prenosi se od samog
Poslanika Bozijeg, koji je rekao: ‘Kur’an ima svoju vanjstinu i nutrinu
(zahir wa batin), a nutrina njegova opet nutrinu i tako do sedme nutrine.’
Ova predaja u $iijskom uc¢enju ima temeljnu ulogu, a bit ¢e temeljnom i za
tesavvuf uopée.”"?

U islamskoj hijerognozi religije se smatraju razli¢itim po obliku, a
jedinstvenim po svome znac¢enjskom ezoteriju, jer vrelo svih realiteta, pa tako
i svih religija i religijskih tradicija, je sam Bog — Jedan i Jedini. Iako islam
priznaje sve objavljene, nebeske tradicije, koje su mu hronoloski prethodile, i
njihove donositelje — vjerovjesnike i glasonose Rijeci Bozije, ipak se u Kur'anu

16 Ashtiyani, Jalaluddin, ,,Sharhe Moqaddemeye Qeysari bar Fusu al hikam®, p. 200
17 Kur'an, Hadid, 3.

'8 Ismail Hakemi, ,Sema’ dar Tasavvuf*, p. 190.

' Henry Corbin, “Tarikhe falsafeye eslamy”, Per. pr. Tabatabai, p. 19

za pojam religije ili vjere (ar. 4in) nikada ne koristi mnozina. Kur’an uvijek
govori o religiji, nikada o religijama. Otuda se i odnos islama prema drugim
religijskim tradicijama definira na temelju ranije spomenute metafizicke
paradigme koja predstavlja sam zaglavni kamen islamske hijeratike: Sve u
univerzumu ima svoju vanjstinu i nutrinu.

Gledano muslimanskim o¢ima, milost i naklonost BoZija dolaze do
svakog muslimana preko svih vjerovjesnika Bozijih, ne samo preko Poslanika
islama. Medutim, u gledi$tu jednog kr$¢anina, svekolika milost i naklonost
Bozija ozbiljuju se u svojoj punodi jedino u osobi Isaa Mesije, bez kojega bi
vrata Bozije milosti i naklonosti prema ¢ovjeku bila zatvorena. Za muslimane,
vjerujudi ¢ovjek, u svome duhovnome napredovanju, zagledan je ne samo u
Poslanika islama ve¢ i u sve prethodne vjerovjesnike. Osvrt na Ibrahimovu
molitvu (dovu), koja je vrlo &esto koristena kod sunijskih muslimana, te na
tzv. zijareti varis, poznat kod $iija, potvrduje ovu tezu.

Ova osobenost islama moze poluciti duhovno jedinstvo ne samo islam-
skoga svijeta ve¢ i medu sljedbenicima svih objavljenih religijskih tradicija.
Jer, prema ovakvom nauku, svi vjerovjesnici Boziji, ustvari, su donositelji
jedinstvene poruke, s tim $to je ona, shodno razli¢itosti recipijenata, saopéena
razli¢itim jezicima.

Sa stanovis$ta Kur’ana, ljudi su stvoreni kao religiozni, po svojoj
primordijalnoj naravi. Drugim rije¢ima, religioznost je, ustvari, kakvocéa
ljudskog postojanja.

15 upravi lice svoje vjeri, kao pravi vjernik, vjeri Bozijoj prema kojoj je
On ljude nacinio...*®

I prvi ¢ovjek je viesnik Boziji. Covijek je, dakle, stvoren po naravi
monoteizma, ali je u materijalnom svijetu izlozen iskusenju zaboravljanja
te prvotne, iskonske, praegzistentne poruke. Otuda se naizmjeni¢no pojav-
ljivanje vjesnika Bozijih i filozofija svojevrsnog obnavljanja vjerovjesnistva
mogu analizirati i objasnjavati upravo na tragu podsjeéenja i opetovanja u
svijesti te iskonske poruke. A Bog UzviSeni posljednjem Poslaniku se obra¢a
rije¢ima: “77 si uistinu onaj koji opominje.”*'

20 Rum 30.
21 Gatsije, 21.

Prvak muslimanske hijerognoze, kako je zabiljezeno u njegovoj Stazi
rjecitosti, re¢e: “Onda im je Allah uputio poslanike Svoje i niz vjerovjesnika
Svojih da bi ispunili prisegu Stvaranja Prvotnog, da bi ih podsjetili na dar
Njegov zaboravljeni.”*

Kur’an o sebi govori kao o potvrdi tradicije iskonske” a muslimani u
islamu vide najistiji i najrafiniraniji sukus religijskih vjerovanja kojima su
pozivale i sve prethodne religijske tradicije.

U misljenju muslimanskih hijerognostika i ¢ista zbilja i sustina mo-
noteizma su ono radi ¢ijeg je potpunog pojasnjenja islam i objavljen, a svi
vjerovjesnici dosli su saopiti, promicati i pouciti monoteizam.

Zato ovu univerzalnost islamske duhovnosti treba svim tragaocima
za mirom (ar. selam) medu ljudima svijesti predoditi, posebice onima koji
umisljaju kako je mir u islamskoj religiji odve¢ blijed ili, Stavise, islam vide
kao poziv ne-miru.

Muslimanski hijerognostici su svoje ponasanje i djelovanje zasnivali na
recenom nauku islamske duhovnosti gdje god bi dolazili i gdje god bi imali
dodir i susret s drugim religijama i duhovnim sljedbama.

Islam je u vrijeme Sasanida uspostavio komunikaciju sa staroiranskim
religijama, na sjeverozapadu Irana, u Afganistanu i Centralnoj Aziji te
s budistima, a na Indijskom potkontinentu i s hinduskom religijskom
tradicijom. Ustvari, izuzmemo li Sintoizam, ¢iji je utjecaj ograni¢en na
teritorij Japana, te kineske religijske tradicije s kojima je vedina islamskoga
svijeta uspostavila kulturne i religijske kontakte tek nakon mongolskih
osvajanja, ne postoji religija s kojom muslimani od samog pocetka nisu
imali intelektualnu komunikaciju.

Prema kineskoj duhovnosti su iskazivali posebno postovanje, jer su od
Poslanika Bozijeg ¢uli: “Trazi znanje, makar i u Kini”.

Feridudin Atar (Ferid al din Attar), glasoviti muslimanski hijeratik i
pjesnik, za kinesku je tradiciju u svojim stihovima kazao da, ustvari, izvire
iz vrela nebeskoga:

2 Nehdzul belaga, govor I (prijevod citiran iz: Staza rjecitosti, prijevod. R. Mahmutéehaji¢

i M. Hadzi¢, IZ Zagreb, 1994., p.53.
 Vidjeti: Kur'an, Isra 77, Fatir 43, i Nisa 26.
24 Mizan al hikmah Bab —al ‘ilm Harf (o)

Prvo je Simorg, gle tog ¢uda,
obasjao pola no¢i Kinu.

U Kini mu jedno pero ispalo
i zanos je c’jelu zemlju spopao.

[ svako je sliku pera slikao,
a na sliku svaku, svako nesto ¢&inio.

Sad pero je u Galeriji kineskoj

otuda bi receno, trazi znanje ¢ak i u Kini.

Da nije slika pera Njegova ejjan se udinila,
ne bi ova $arolikost svijeta ni postala.

Sva su ovo djela tog uvojka Njegova,
sve Sto vidi$ od pera je Njegova.

Glavu ako ne vidis, kako je opisati,
nije dobro viSe o ovome zboriti.”

Simorg (mitska ptica) u hijerati¢koj literaturi oznacava blizinu Svete
Biti Bozije, a pero njegovo znak je O¢itovanja Njegovih, pa i onog u obliku
Objave i Rijeci objavljene.

Islam je od same svoje pojave uspostavio dijalog s judaizmom i
kr$¢anstvom i ovaj je dijalog imao svoj kontinuitet i trajao kroz sva stolje¢a
historije islama. Isa Mesih u islamu ima itekako visok polozaj. Kur'an ga
imenuje kao Mudrost i Rije¢ BoZiju, pobrajajudi i potvrdujuéi sva njegova
¢udesna djela i ¢udotvorne modi, $to je potpuno sukladno krs¢anskome
vjerovanju. Isti je slu¢aj i s Musaom. Ono $to je Kur’an saop¢io o prethodnim
vjesnicima Bozijim, posebice Musau i Mesihu, ne moze se smatrati pukom
reinterpretacijom biblijskih kazivanja, ve¢ je prije rije¢ o sli¢nosti izmedu

> Mantiq al Tayr str. 26.

kur’anskih i biblijskih svetih pripovijesti, $to znakovito govori o ¢injenici da
su ove tri religije, jamacno, tri paradigme jedne te iste transcendentne zbilje.

Sve Bozije vjesnike Kur'an naziva muslimima (predanima) a vjeru definira
kao predanost Bogu.

Otuda supstrat svih objavljenih religija jeste, ustvari, poruka o jednoj
Istini, jednoj Zbilji — Svetoj Biti BoZijoj, pred kojom valja svakome ¢ovjeku
skrusenim biti i pokoriti se. To i jeste, jednom rije¢ju, vjera.

U djelima gotovo svih muslimanskih hijeratika, posebno Ibn Arebija,
Mevlane Rumija i Sejha Mahmuda Sabesterija, neizostavno nalazimo kazi-
vanja o Musau i Mesihu. Njihova ¢udesna djela, duhovna iskustva i misti¢na
motrenja bila su neiscrpnom inspiracijom za muslimanske hijeratike i bitno
su utjecala na oblikovanje njihovoga religijskog misljenja.

Ibn Arebi ¢e Isaa, sina Merjemina, nazvati Pecatom Vilayata (duhovnog
gospodstva i skrbnistva, s jedne, i najintimnijeg prijateljstva s Bogom
UzviSenim, s druge strane; op.prev.)*.

U prvim stolje¢ima islama, posebno u pocetku dinastije Abasida, razgovor,
dijalog i debatna suceljavanja medu pripadnicima muslimanskih sljedbi, ali
i na $irem medureligijskom planu, bili su veoma rasireni. No, nakon gorkog
iskustva krizarskih ratova, doslo je do medusobnog udaljavanja muslimana i
kr$¢ana na prostorima gdje su ti ratovi vodeni. Isto tako, u danasnje vrijeme,
pod utjecajem formiranja cionisticke drzave u srcu islamskoga svijeta, a
posebno bezbrojnih zlo¢ina protiv muslimanskoga stanovnistva, doslo je
do svojevrsnog podvajanja medu muslimanima i jevrejima.

U onim podrudjima islamskoga svijeta gdje medureligijski odnosi nisu
bivali izloZeni utjecajima drustveno-politi¢kih zbivanja i gibanja, proucavanje
kr$¢anstva i judaizma i vodenje dijaloga s pripadnicima ovih religija bili su
predmetom istinskog intelektualnog pregnuda (zalaganja) muslimana.

atit Istahani (Hatef Esfahani), muslimanski hijeratik i pjesnik, na
Hatif Isfah Hatef Esfab | ki hijeratik i pjesnik
kr$¢ansko ucenje o trojstvu gleda o¢ima blagonaklonoga razumijevanja, te
ga uopce ne smatra protivrjecnim monoteizmu. Naprotiv:

26 Tbn Arebi, “Futuhat al Mekkiyyeh”, vol IV, p. 195.

U crkvi krséaninu odvaznome rekoh
uhvaden u zamku srce $to zatekoh.

Svaka dlaka $to na mojoj glavi
prepli¢e se s nitima tvojega zunnara.

Dokle ¢es daleko od staze tevhida

tragat nose¢’ sramotu feslisa?

Istina je samo Jednog imena dostojna.
Cemu $tovat Oca, Sina, Duha svetoga?

Slatke usne otvorio, pa mi prozbori,
posipaju¢’ $ecerlame slasne po meni:

Da si tajnu ti jednoée ikad saznao,
nevjernikom ne bi mene smatrao.

Jer u tajni zrcala, Svjedok Iskona
Lice svijetlo Svoje ogleda.

Znaj da nikad abrisam neée troje postati,
moze$ ga harirom, parnijanom i parandom zvati.*”

Obuzeti tom besjedom zacusmo
pjesmu $to je visoku nakus®® zapjev’o:

Jedan jeste, nista nije osim Njega

Jedan On je, nema boga do Njega®”

27 Abri$am, harir, parnijan i parand su perzijski sinonimi za svilu. (op.prev.)
28 Ar. zvono, crkveno zvono.

29 Hatef Esfahani, Divan str. 26.

Dolaskom na prostore Irana, muslimani uspostavljaju komunikaciju
s pripadnicima zoroastrizma i manihejstva. Zoroastrijance su prihvatili
kao sljedbenike knjige (Ehli Kitab), a uprkos suprotstavljanju manihejstvu,
ono ¢e donekle utjecati na razvoj i uobli¢avanje nekih stavova i misljenja
medu ismailijskim muslimanima. U poredenju s ostalim muslimanskim
zemljama, Iranci su imali najviSe dodira sa zoroastrijskom religijom i njezinim
sljedbenicima. Upotreba rijeci kao $to su magh ili dirmoghan kao sufijskih
simbola u poeziji Hafiza Sirazija i drugih iranskih sufi pjesnika izravno
oslikava utjecaj zorastrizma na misti¢nu literaturu muslimana. Sihabuddin
Suhravardi, utemeljitelj teozofije svjetlosti ili, rekli bismo, misti¢ne filozofije
islamske provenijencije, smatra se i svojevrsnim obnoviteljem zoroastrijske
angeologije i kosmologije.

Islam je prili¢no rano uspostavio komunikaciju i s indijskim tradicijama
i sljedbama. Jo$ od prvih stoljeca islama muslimani su, $to preko pahlevi,
sto preko sanskritskog jezika, upoznali indijsku kulturu, ali je to poznavanje
upotpunjeno klasi¢nim djelima muslimanskih autora, posebice Birunijevim
djelom “Tahqiq ma al Hind. Veliki broj muslimanskih autora iz Indije
Hinduse smatraju sljedbenicima knjige. Tako, naprimjer, Mirza Mazhar
Dzame Dzanan zastupa tezu o bozanskom porijeklu Veda. Znacajan broj
muslimanskih autora smatraju da je indijska rije¢ Brahman, ustvari, ekvi-
valent kur'anskome Ibrahimu, odnosno biblijskome Abrahamu, i ubrajaju
hinduisticku tradiciju u monoteisticke religijske sljedbe pravoga puta.*

Abdul Kerim Dzejlani (‘Abd al Karim Jeylani) u svojoj knjizi “Savrsen
¢ovjek” (Ensane kamel) pise:

“Brahmani sebe smatraju sljedbenicima vjere Ibrahimove i njegovim
potomcima. Oni imaju vrlo specifi¢ne religijske obrede... Oni obozavaju
Boga u apsolutnom smislu i bez posredovanja vjerozakona... Oni svjedoce
da je Bog jedan, ali poricu sve vjerovjesnike i poslanike?.

Sahzadeh Muhamed Dara Sekuh, prevoditelj i produhovljeni pripadnik
kaderijskog tarikata (njegovo pregnuée omogucilo je i prevodenje Upanisada
u zajednicki kulturno-jezi¢ki milje), Upanisade smatra svetim spisima na

39S, H. Nasr, “Amuzehaye sufiyan”, p. 215; Vidjeti bosansko izdanje sufijskih eseja u
prijevodu E. Karica i E. Kukavice

31 Abd al Kerim Jeylani, “Al insan al kamil fi ma’rifah al — awakhir wa al awa’il”, II, p. 78.

koje aludira i sam Kur’an. On kaze: “Upanisade su sama sréika monoteizma,
tajne koja ¢e zauvijek ostati skrivena.“%*

Iz re¢enog mozemo izvesti zaklju¢ak o islamskoj mistici — hijerognozi
kao jedinome intelektualno-duhovnom miljeu koji u svijetu pozitivistickih
misljenja i promicanja pukoga religijskog formalizma, koji sobom donosi
razdor, moze pripraviti tako neophodan predtekst i duhovni diskurs koji
bi omogucio sustinsko, solidarno i duboko razumijevanje drugih religija.
To naprosto zato $to istinski vitezovi muslimanske mistike svoje svekoliko
pregnuée usmjeravaju vlastitome uzdizanju ponad svijeta oblika i vanjstine,
koje (uzdizanje) ¢e ih, otvarajudi prolaz kroz svijet mnostva, odvesti tran-
scendentnom jedinstvu. Oni na tome uzlaznom putu, koji vodi kona¢nome
susretu s Istinski Jednim, ostvaljaju iza sebe svako mnostvo, te snagom
takvoga uzviSenog pregnuca i sami postaju riznicom tajni Jedinstva. U njima
se tada svijet objektiviziranih mnostava pretace u zbiljsko jedinstvo.

Sva obiljezja egzoterijskoga, sva obli¢ja i forme, ukljucujudi i one
religijske, dakle obredi i liturgije, za istinskoga hijeratika samo su sredstva
postizanja kona¢noga cilja. To su, metafori¢no kazano, tek ljestve kojima
se on penje do uzviSenoga pijedestala zbiljskog jedinstva koje se u svojoj
rasko$noj punini smiruje / o¢ituje u srcu njegovu.

Mubhijudin ibn Arebi je, i sam do$avsi na ovaj pijedestal, samo mogao
izgovoriti ove stihove.

A sad srce moje
primatelj oblika
svakog postade.

[spasiste gazela
I manastir redovnika
Postade.

I hram idola
i Kaba onih $to je obilaze
postade.

32 Muhammad Dara $ekuh, “Serre akbar”, p. 45.

I ploc¢a Tevrata
i Kur’ana ispisanog
postade.

I moja vjera sad
gdje god s okrenem
ljubav je.

Jahalica $to nosi me
Ljubav, vjera i
vjerovanje moje je.”’

Profesor Nasr o Arebiju piSe ovako: “Ibn Arebi je veéinu svoga Zivota
proveo u namazu i moljenju, trazenju oprosta, u¢enju Kur’ana i spominjanju
imena Bozijih. I upravo snagom takvoga djelovanja dosegnuo je istinu o
Bozijim vjerozakonima kao putevima koji vode jednom cilju. Pa, ako neko
ispravno postupa na temelju jedne od nebeskih (objavljenih) religija, kao
da je u svaku od njih vjerovao.*

Ibn Arebi u svojim djelima na mnogo mjesta nadasve mudro zbori o
religijama. Posebno je vazno podsjetiti na njegovo prili¢cno obimno ucenje
o logosu (u kr$¢anstvu Rije¢ i Mudrost, a kod muslimanskih mistika
muhamedanska zbilja — ar. a/ hagiqah al mubammediyyah). Prema ovome
nauku, svi vjerovjesnici su hikmetullah (Bozija mudrost) ili pojedina¢ni oblici
univerzalnog uma (muhammedanske zbilje).*

Ne samo Ibn Arebi ve¢ i, bezmalo, svi predstavnici islamskoga misti-
cizma naglasavaju da svako bi¢e u univerzumu jeste oc¢itovanje, odnosno
manifestacija jednog od imena Bozijih, a svaka religija, takoder, jedan od
epifanijskih iskaza Bozijih imena i atributa.

3% Tarjomane a$waq p. 43, prema Dr. M. Jahangiri — M. Ibn Arebi, Chehreye barjesteye
erfane eslami, p. 360. S. H. Nasr., “Se hakime muselman”; vidjeti i bosanski prijevod “Tri
muslimanska mudraca”, El Kalem, Sarajevo.

34§, H. Nasr., “Se hakime muselman”; vidjeti i bosanski prijevod “Tri muslimanska mu-
draca”, El Kalem, Sarajevo.

3 Tbn Arebi, “Futuhate mekkiyyeh”, Bejrut, Darul al turas al ‘Arabi 11/73.

Abdul Kerim Dzejlani u svom “Al Insan al kamil” pise: “I ne postoji
stvar koja ne obozava Boga stanjem, rije¢ju ili djelovanjem svojim... I svaka
stvar egzistiraju¢a pokorna Bogu je... No obozavanje se razlikuje sukladno
razli¢itim implikacijama imena i atributa (Bozijih).”*

Svako, dakle, bi¢e na odredeni nacdin $tuje Boga: “I nema stvari da
Boga ne slavi hvalom”, jedno spominjanjem jezikom, drugo pjesmom, trece
sedzdom i ruku’om, cvijet mirisom, a bulbul pojem svojim.

Mahmud Sabesteri, takoder, isti¢e kako razli¢itost, mnostvo i brojnost
jesu posljedica bitisanja u svijetu mnos$tva. Po njemu, ¢im je rije¢ o ‘meni’ i
‘tebi’, neizostavno se javlja govor o mojoj i tvojoj vjeri, a kada se ova mnostva
utope u okean jedinstva, sjedinjujudi se s njim, onda viSe nema razlike izmedu
Ka'be, hrama idola i krs¢anske crkve ili kapele.

Cim se ispred tebe
ta kapija podigne

zbor o vjeri i mezhebu
odmah nestane.

Vjerozakon samo
od nas je dvojice

$to zarobi duse
tajni i srece.

Cim jaiti

§ pozornice nestane

Ka'ba, tenest i dirhana
jedna kuca postane.”’

36 Abd al Kerim Jeylani, “Al insan...”, Ti, p. 76.

37 Mahmud Sabestari, “Gol3ane raz”, p- 51.; Vidjeti i bosanski prijevod E. Tucakovica
‘Ruzi¢njak tajni’, Kulturni centar IR Iran u Sarajevu.

Mevlana Rumi, taj prvak milozvu¢ne rijeci i elegije, takoder, vidi forma-
lizam, literarizam i ograni¢enost misljenja kao korijene svih neprijateljstava:

Razdor medu stvorenjima
od imena potjece.

Cim se vrati znacenju
sve se odmah smiruje.’®

U tacki je motrenja,
o sr¢iko bitka,

) ,
razlika mu’'mina
kr$¢ana i jevreja.”

U Rumijevu djelu “Fihi ma fih” nalazimo elaboraciju koja uistinu
promic¢e medureligijski dijalog i kona¢no jedinstvo svih religija.

Za Rumija, o vjerovanju i nevjerovanju se moze govoriti samo dok
mislimo o putu, ali, ako svoju paznju usmjerimo ka cilju, vidjet ¢emo kako
je on zajednicki svim religijama. Cilj je, dakle, ozbiljenje istinskoga susreta
s Bogom. Kada muslimani krenu put Ka'be, oni joj se primi¢u razli¢itim
putevima iz razli¢itih smjerova. Jedni dolaze s istoka, drugi sa zapada, treci
s juga, Cetvrti sa sjevera..., ali svi oni se sastaju u jednome mjestu — to je cilj
kojem vode svi putevi njihovi. Tako je i s Kebom religija.

“Svi vjernici svijeta, u kojem god obliku da prakticiraju svoju vjeru, na
koncu su jednaki po svojoj uvjerenosti u Jednog i Jedinog Boga, u Boga
Stvoritelja i Opskrbitelja, Koji upravlja svekolikom Kreacijom i Kojem ¢e
se svi vratiti i zasluzeno dobiti. Ako su putevi razli¢iti, pa cilj je jedan. Ne
vidi§ li da je mnogo puteva koji Ka'bi vode? Neki vode iz Sama, neki iz
Bizantije, jedni s okeana, od Indije i Jemena, drugi iz Irana, treci iz Kine.
(...) Pa ako obratis paznju na puteve, goleme ¢e$ razlike i potpune razli¢itosti
vidjeti. No, obazres li se na cilj, vidjet ées jedinstvo. Svi u nutrini svojoj Ka'bi

3% Mesnevija deftere dvvom, bejt 2680.

3 Isto, deftere sevvom bejt 1258.

ZNAKOVI VREMENA ¢ SARAJEVO, JESEN-ZIMA 2008. « VOL.11 » DVOBROJ 41/42

Znakovi 41_42 final.indd 83 30.3.2009 11:02:25 ‘



MOHAMMADJAVAD PIRMORADI

teze. Sve nutrine su s Ka'bom vezane ljubavlju i zeljom golemom. U njima
nema mjesta razlikama. A ta vezanost ¢vrsta nutarnja nije ni vjerovanje
ni nevjerovanje (pravovjerje ni krivovjerje) i ona nije okaljana razlicitim
putevima koje spomenuh. A kada tamo stignu, nema viSe ni rasprava, ni
razdora, ni sukoba, ni ratova usput vodenih, ni optuzivanja medusobnih za
stranputicu i nevjerstvo. Kad se do Ka'be stigne, svi tad shvatit ¢e da rat je
samo na putevima, a cilj je jedan — zajednicki za sve. Evo, Mesdzidul-haram,
za ljude vanjstine je Ka'ba kojoj se narod krece, doc¢im je za zaljubljenike

izvrsne Mesdzidul-haram susret s Bogom.”

Zakljucak

Dijalog s drugim religijama, gledano iz muslimanske perspektive, samo
u ozra¢ju islamske hijerognoze uistinu poprima razumnu opravdanost
i objasnjenje, jer, ako ne usmjerimo svoju paznju s religijske forme na
ezoterijsku dimenziju i sustinu religije, svaki religiozan covjek ée sve religije
mimo one kojoj pripada smatrati krivim, tj. pogresnim. U tom slucaju zar
uopée ima smisla govoriti o istinskom dijalogu s “haramom” kojeg a priori
smatramo liSenim istine. Otuda istinski govor o medureligijskom dijalogu i
toleranciji je doista ozbiljiv tek ako se odvazimo dokuciti duboke, nutarnje,
supstancijalne istine/zbilje religijskih u¢enja, odnosno ako zakora¢imo s onu
stranu znakovite forme i zaronimo u okean znac¢enja. Ako na tragu takvoga
iskrenog pregnuca dohvatimo onaj biser koji jednako pripada svim religijama,
razlike ¢e se pretvoriti u istinsko jedinstvo.

Ova okrenutost smislu i znacenju, koju nalazimo kod muslimanskih
hijeratika, ustvari se moze razumjeti i kao teorijska razrada kur’anskog ¢ina

“zvani¢nog priznanja” drugih religijskih tradicija i objava, Kur’an ih opisuje,
izmedu ostalog, i kao svjetlo.

Takva poruka islamske gnoze jeste poruka monoteizma koju su tokom
povijesti donosili vijesnici Rijeci BoZije, poslanici Njegovi. A muslimanski
hijeratici, napojeni s vrela kur'anskog gnosisa, name¢u se kao istinski
teoreticari transcendentnog jedinstva religija. U ozra¢ju njihovog pogleda

40 Fihi ma fih, p. 97.

na svijet i ¢ovjeka zacijelo bismo lakse i bolje ozbiljili mir i sigurnost, na
individualnom i kolektivnom, duhovnom i svjetovhom planu.

Duse pasa i vukova razdvojene su.

A duse lavova Bozijih jedno su. (Mesnevija)

Viera je dosla ljude spajati, nikako ih razdvajati.m

S perzijskog preveo:

Nermin Hodzié

BiljeZke:

1. Kur'an ¢asni

2. “Nahzul belagha”, Tashihe Mohammad Dasti, 1407. h. g.

3. Ibn ‘Arebi, Muhiyy al din, Al Futuhat al Mekkiyyeh, Beyrut, Daru ahya’ al turas al ‘arabi
4. Esfahani, Hatef, “Divane Hatefe Esfahani”, tashih Vehid Dastgerdi, Ketabfurusiye
Furughi, Tehran, 1366.

5. Al Jeylani, Abd al Kerim, b. Ibrahi, ,Al insan al kamil fi ma’rifah al awakhir wa al ava’il®,
Qahirah, w. d.

6. Atiyani, Seyyid D7elaluddin, “Sarhe mogaddemeye Qeysari bar Fusu al hekam”, Merkeze
entesarate deftere tablighate eslami, 1365.

7. Jahangiri, Mohsen, “Muhiyyuddin Arebi chehreye barjesetye erfane eslami”, Entesarate
danesgahe Tehran, 1367.

8. Hakemi, Isma’il, “Sema’ dar tasavvof”, Entesarate Danesgahe Tehran, 1367.

9. Dara Sukuh, Mohammad, Serre akbar, tashihe dr. Taratand wa dr. M. R. Dzelali Haini,
Tehran, 1340.

10. Sabestari, Sejkh Mohammad, “Golsane raz”, Tashihe Parviz Abbasi Zakani, Tehran,
Elham, 1367.

11. Tabatab’i, Mohammad Hossein, “Si’ah dar eslam”, Tehran, Ka'be, 1361.

12. ‘Actar Neysaburi, Sejkh Feriduddin, “Mantiq al Tayr”, red. Seyyid Sadeq Covharin,
Tehran, ‘Elmi farhangi, 1366.

13. Moulawi Rumi, Dzelaluddin Mohammad, “Mesnewiye ma'nawi”, red. R. Nickolson,
Amir Kebir, 1363.

14. Moulawi Rumi, Dzelaluddin Mohammad, “Fihi ma fih”, red. Badi’ al Zaman Furu-
zanfar, Amir Kebir, 1362.

ZNAKOVI VREMENA ¢ SARAJEVO, JESEN-ZIMA 2008. « VOL.11 » DVOBROJ 41/42

Znakovi 41_42 final.indd 85 30.3.2009 11:02:25 ‘



MOHAMMADJAVAD PIRMORADI

15. Motahhari, Mortada, “Adle elahi”, Sadra.

16. Nasr, Seyyid Hossein, “Se hakime moselman”, per. prijevod Ahmad Aram, Tehran,
Ketabhaye dzibi, 1361.

17. Nasr, Seyyid Hossein, “Amuzehaye sufijan az diruz ta emruz”, perz. prijevod Hossein
Heydari wa Mohammad Hadi Amini, Qaside sara, 1382.

18. Mohammadi Rey$ehri, Mohammad, “Mizan al hikmah”, Qom, Dzame’eye moderrisin
19. Qommi, Sejkh ‘Abbas, “Maafatih al dzanan”.

20. ‘Allameh Amini, Al Ghadir, Qom.

21. Corbin, Henry, “Tarikhe falsafeye eslami”, perz. prijevod DZevad Tabataba’i, Tehran,
Kewir, 1377.

m ZNAKOVI VREMENA e SARAJEVO, JESEN-ZIMA 2008. « VOL.11 « DVOBROJ 41/42

‘ Znakovi 41_42 final.indd 86 30.3.2009 11:02:25



